
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৬
বেল্লিক রামায়ণ।






ভাবি এইরূপ তবে দুই মাস পরে।

পাঠানই সিদ্ধান্ত যে করিলা অন্তরে॥

বেল্লিক বাঁচিল হাঁফ্ ছেড়ে কিছুক্ষণ।

অতঃপর কি করিবে সেই সে চিন্তন|॥

বেল্লিকের রামায়ণ অতীব আশ্চর্য্য।

বেল্লিকপনার পুণ্য আছে যায় ধার্য্য |॥









অথ দর্পনারায়ণ-চরিত।








দর্পনারায়ণ নামে এক মহাজন।

কলিকাতা সহরেতে আছিল তখন॥

ব্রাহ্মণের ঘরে জন্ম সে লইয়েছিল।

বেল্লিকরামের সাথে বন্ধুত্ব আছিল॥

বড় বুদ্ধিমান্ বলি গণে তারে দশে।

বেল্লিক যুক্তির হেতু যায় তার পাশে॥

জিজ্ঞাসে বেল্লিক তারে “বল দেখি ভাই।

ঠেকেছি যে দায়ে তার কি উপায় নাই॥

কোথা যে গিয়েছে মাতা নাহি আমি জানি।

মরেছে কি আছে প্রাণে সেই সে জননী॥

কাশীধামে গিয়াছেন বলেছি শ্বশুরে।

কহিয়াছি গিয়ে তাঁরে আনিব অচিরে॥

